
«Сөнбейді Манаш жұлдыз!» 

 

«Ғалымның Отандық тарих ғылымы саласындағы 

сіңірген еңбегі мен артында қалған мол мұрасы, 

шығармалары халықтың игілігі мен қазынасы болып 

қала береді»  

                                                                                                                                                                                     Н.Ә.Назарбаев 

       Академик Манаш Қабашұлы Қозыбаев – ғұлама ғалым, ғылыми ұйымдастырушы, көрнекті қоғам қайраткері,сондай-

ақ үлкен парасат пен адамгершіліктің иесі, азамат ірі тұлға,кемеңгер тарихшы еді. Тарих – бүкіл адамзат баласының, ел 

мен жер-судың, ғасырлар бойы жалғастығын тауып, сабақтастықта өрбіп келе жатқан небір ғажайып оқиғалардың 

жиынтық баяны. Тарихтың терең қойнауына енген оқиғаларды,оның себептерін,нәтижелері мен салдарларын,әрі сол 

оқиғалардың өрбуіне себепші болған жеке дара тұлғалардың тәрбие-тағылымын қоғамның дамуымен қабыстыра отырып 

зертеп, әрбір тарихи тұжырымды қиюымен қоятын М.Қозыбаев Қазақстанның тәуелсіздік жылдарында ұлт тарихының 

білгір маманы,Отандық тарих ғылымының көшбасшысы ретінде халқына адал қызмет етті. 

      2021 жылы  қазанның 12 жұлдызында М.Қозыбаев атындағы Солтүстік Қазақстан университетінің №6 оқу 

ғимаратында Қазақстан Республикасы Тәуелсіздігінің 30 жылдығы аясында академик Манаш Қозыбаевтың 90 

жылдығына арналған «Сөнбейді Манаш жұлдыз!» атты кітап көрмесінің ашылуы өтті. Көрмеге ғалымның еңбектері мен 

әріптестерінің қалдырған еңбектері ұсынылды. Студенттер үлкен ғалымның, ұлағатты ұстаздың өмірдегі жүрген 

жолымен, еңбегімен жақынырақ танысып, кітап беттерінен зерделей алады. 

